ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը (նպատակը).
[bookmark: _Hlk43900375]Համաշխարհային բանկի ֆինանսավորմամբ իրականացվող «Առևտրի խթանում և որակի ենթակառուցվածքներ» վարկային համաձայնագրի (IBRD 8390, այսուհետ՝ Ծրագիր)՝ 2020 թվականի փետրվարին ստորագրված փոփոխության համաձայն՝ Ծրագրի տարբեր ենթաբաղադրիչներով նախատեսված միջոցառումների իրականացման շրջանակներում ՀՀ վարչապետի աշխատակազմի և «Ձեռնարկությունների ինկուբատոր» հիմնադրամի, «Հայաստանի պետական հետաքրքրությունների ֆոնդ» ՓԲԸ-ի, «Ներդրումների աջակցման կենտրոն» հիմնադրամի միջև 2020 թվականի մայիսին ստորագրվել են դրամաշնորհի պայմանագրեր, որոնցով նախատեսվում է նշված կազմակերպություններին տրամադրել Ծրագրի՝ իրենց կողմից իրականացվող աշխատանքների համար գործառնական ծախսերի ֆինանսավորում՝ դրամաշնորհի տեսքով:
[bookmark: _Hlk43903660]2020 թվականի ՀՀ պետական բյուջեի տնտեսագիտական դասակարգման 4521 («Սուբսիդիաներ ոչ պետական ոչ ֆինանսական կազմակերպություններին») հոդվածով նախատեսված է 1,935,052.8 հազ. ՀՀ դրամով ավելի քիչ ֆինանսավորում, քան, համաձայն վերը նշված պայմանագրերով հաստատված նախահաշիվների, անհրաժեշտ է իրականացվող աշխատանքների/ենթածրագրերի գծով 2020 թվականին նախատեսված ծախսերի ֆինանսավորման համար, մասնավորապես՝ գործառնական ծախսերի, արտահանման զարգացման դրամաշնորհների, նորարարության զարգացման համաֆինանսավորվող դրամաշնորհների, մարզային համաֆինանսավորվող դրամաշնորհների մասով:
2. Ընթացիկ իրավիճակը և խնդիրները.
2020 թվականի պետական բյուջեում Ծրագրի մասով ֆինանսավորման պլանավորված ծավալները հաստատվել են նախքան վարկային համաձայնագրի փոփոխությունը: Բյուջեի տնտեսագիտական դասակարգման 4521 («Սուբսիդիաներ ոչ պետական ոչ ֆինանսական կազմակերպություններին») հոդվածի համաձայն ֆինանսավորումը կազմակերպությունների կողմից 2020 թվականին իրականացվող ծրագրերի համար անհրաժեշտ գործառնական ծախսերի, արտահանման զարգացման, նորարարության զարգացման և մարզային համաֆինանսավորվող դրամաշնորհների ուղղությամբ նախատեսվել է մասնակի:
[bookmark: _Hlk53739951]Ծրագրի անխափան ընթացքն ապահովելու համար անհրաժեշտություն է առաջացել կատարել միջհոդվածային տարեկան վերաբաշխում, ըստ որի կավելացվի (11011) միջոցառման 4521 («Սուբսիդիաներ ոչ պետական ոչ ֆինանսական կազմակերպություններին») տնտեսագիտական հոդվածով չբավարարող գումարը 1,935,052.8 հազ. ՀՀ դրամի չափով, այդ թվում՝ 1,588,066.6 հազ. ՀՀ դրամ՝ վարկային միջոցներից, 346,986.2 հազ. ՀՀ դրամ՝ ՀՀ կառավարության համաֆինանսավորման միջոցներից: 
Նշված հոդվածով ավելացումը նախատեսվում է կատարել ի հաշիվ (31003) միջոցառման 5112 («Շենքերի և շինությունների շինարարություն») հոդվածով նախատեսված ծախսերի նվազեցման, այդ թվում՝ 1,588,066.6 հազ. ՀՀ դրամ՝ վարկային միջոցներից, 346,986.2 հազ. ՀՀ դրամ՝ համաֆինանսավորման միջոցներից: Ծախսերից նվազեցման անհրաժեշտությունը պայմանավորված է Ծրագրի ներքո ֆինանսավորվող «Ինժեներական քաղաքի» (այսուհետ՝ ԻՔ) նախագծի ուղղությամբ տարվող աշխատանքների ընթացքի ճշգրտմամբ, մասնավորապես՝
· [bookmark: _Hlk53740506]«ԻՔ տարածքի բարեկարգման և ենթակառուցվածքների նախագծի» պայմանագրի (կնքված 2019 թվականի դեկտեմբերին) համաձայն՝ նախագծի ներկայացման ժամկետ է սահմանվել 2020 թվականի հունիսը: Հաստատված նախագծի հիման վրա շինարարության պայմանագիրը պլանավորվել է կնքել 2020 թ. հոկտեմբեր/նոյեմբերին: Նախագծի առաջին փաթեթը ստացվել է հուլիսին, ընդ որում՝ ունեցել է մի շարք թերություններ և չի բավարարել անհրաժեշտ պահանջներին: Այդ պատճառով նախագծի նախահաշվային փաստաթղթերը դեռևս ներկայացված չեն պատվիրատուին համաձայնեցման և հաստատման նպատակով: Ներկայումս վերջնականացման փուլում են նախագծի փաթեթի լրամշակման աշխատանքները: Արդյունքում շինարարության պայմանագիրը հնարավոր կլինի կնքել 2021 թվականի մարտ/ապրիլի այլ էական խոչընդոտող հանգամանքներ չառաջանալու դեպքում: 
· «ԻՔ բիզնես աքսելերատորի շենքի նախագծի» պայմանագրով (կնքված 2020 թվականի փետրվարին) աշխատանքների ավարտը նախատեսվել է օգոստոսին, և նախահաշվային փաստաթղթերի հիման վրա հնարավոր կլիներ շինարարության պայմանագիրը կնքել դեկտեմբերին: Բիզնես աքսելերատորի շենքի կառուցման կոնցեպտի փոփոխությամբ պայմանավորված՝ նախագծի նախահաշվային փաստաթղթերը դեռևս ներկայացված չեն համաձայնեցման և հաստատման: Ներկայումս աշխատանք է տարվում կոնցեպտի վերջնականացման ուղղությամբ: Արդյունքում շինարարության պայմանագիրը հնարավոր կլինի կնքել 2021 թվականին:
Նշված շեղումները նաև պայմանավորված են նոր կորոնավիրուսային համավարակի ժամանակ հայտարարաված արտակարգ դրության իրավական ռեժիմի ժամանակ կիրառված՝ ազատ տեղաշարժի իրավունքի և տնտեսական գործունեության տեսակների նկամամբ մի շարք սահմանափակումներով: 
Ընթացիկ տարում Ծրագրի իրականացման ուղղությամբ նշված շեղումները գնահատվել և հաշվի են առնվել հաջորդ տարվա աշխատանքների և ֆինանսական պլանավորման ընթացքում: Օբյեկտիվ այլ հանգամանքների բերումով էական ռիսկեր չծագելու դեպքում հաջորդ տարվա ընթացքում շեղումները հնարավոր է լրացնել՝ այդպիսով ապահովելով ընդհանուր առմամբ Ծրագրի արդյունավետ իրագորոծումը:
3. Կարգավորման նպատակը և բնույթը. 
Համաշխարհային բանկի ֆինանսավորմամբ իրականացվող «Առևտրի խթանում և որակի ենթակառուցվածքներ» վարկային ծրագրի հետագա պատշաճ իրականացումն ապահովելու նպատակով առաջարկվում է ընդունել «Հայաստանի Հանրապետության 2020 թվականի պետական բյուջեում վերաբաշխում և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը:
4. Ակնկալվող արդյունքը. 
Նախագծի ընդունմամբ հնարավորություն կստեղծվի ապահովել Ծրագրի սահուն իրականացումը՝ դրանում կատարված փոփոխություններին համահունչ և 2020 թվականի պետական բյուջեի պլանավորումների շրջանակներում:
5. Նախագծի մշակման գործընթացում ներգրավված ինստիտուտները. 
Նախագիծը մշակվել է Հայաստանի Հանրապետության վարչապետի աշխատակազմի կողմից:

ՏԵՂԵԿԱՆՔ
« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՄ ԼՐԱՑՈՒՄՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

«Հայաստանի Հանրապետության 2020 թվականի պետական բյուջեում վերաբաշխում ու փոփոխություններ և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ կամ լրացումներ կատարելու անհրաժեշտություն չկա:

« ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2020 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ ՈՒ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ԴԵԿՏԵՄԲԵՐԻ 26-Ի N 1919-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ և ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ

«Հայաստանի Հանրապետության 2020 թվականի պետական բյուջեում վերաբաշխում ու փոփոխություններ և Հայաստանի Հանրապետության կառավարության 2019 թվականի դեկտեմբերի 26-ի N 1919-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում չի նախատեսվում:
